
ᒥᓂᑯᓱᐏᓇᐣ 
ᐏᑕᒪᑫᐏᓇᐣ

ᒥᓂᑯᓱᐏᐣ  
ᒋᐏᒋᑲᓇᐍᐣᑕᑯᓯᔭᐣ

ᒥᓂᑯᓱᐏᐣ  
ᒋᐏᒋᑢᔭᐣ

ᒥᓂᑯᓱᐏᐣ  ᒋᓇᑐᑕᒪᐣ  
ᐏᓇᑯᓂᑫᐏᐣ  ᒋᑎᐸᐦᐊᒪᑯᔭᐣ

ᑭᒥᓂᑯᐢ  ᑲᔦ  
ᒋᑲᑲᓄᓯᔭᐣ

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᑫᑯᓀᐣ  ᐃᐍ  ᑲᒪᓂᑐᑕᐘᑲᓄᐨ  
ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ?
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ  ᐊᒥᐍ  
ᒪᓯᓇᐦᐃᑫᐏᐣ  ᐁᐏᑕᒪᑫᒪᑲᐠ  ᐏᔭᓱᐱᒪᑎᓱᐏᓂᐠ,  ᓇᐣᑕ  
ᒧᐡᑐᐏᓂᐠ  ᒪᑭᐦᐃᐍᐏᐣ,  ᐊᐸᒋᑕᐏᓇᐣ  ᓂᔑᐘᓇᒋᒋᑫᐏᐣ,  
ᓇᐣᑕ  ᑫᑯᓇᐣ  ᐘᓂᒋᑫᐏᓇᐣ  ᐊᐦᐊᐍ  ᑲᒪᓂᑐᑕᐘᑲᓄᐨ  
ᑲᐃᔑᑲᑿᑕᑭᐦᐊᑲᓄᐨ᙮  ᐅᓇᑯᓂᑫᐏᑲᒥᐠ  ᐃᐍᓂ  ᐏᑕᒪᑫᐏᓇᐣ  
ᐅᑲᔭᐸᒋᑐᓇᐘ  ᐊᐦᐱ  ᐅᓇᑯᓇᐘᒋᐣ  ᐃᑵᓂᐘᐣ  ᑲᑭᒪᓀᐣᒋᑫᓂᐨ᙮

ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ  ᒥᓂᑯᓯᐘᐠ  
ᑲᒼᓂᑐᑕᐘᑲᓄᐘᐨ  ᒋᓄᑕᐘᑲᓄᐘᐨ  ᐃᒪ  ᒪᓀᐣᒋᑫᐏ  
ᐅᓇᑯᓂᑫᐏᓂᐠ  ᐱᒧᒋᑫᐏᓂᐠ᙮  ᒥᓂᑯᓯᐘᐠ  ᑲᒪᓂᑐᑕᐘᑲᓄᐘᐨ  
ᒋᐏᑕᒧᐘᐨ  ᐃᒪ  ᐅᓇᑯᓂᑫᐏᑲᒥᑯᐠ  ᐁᑿ  ᐃᑵᓂᐘᐣ  ᐅᒪᓀᐣᒋᑫᐣ,  
ᑫᒋᐍ  ᐅᑎᑭᑐᓂᐘ,  ᐊᐣ  ᐁᔑ  ᐸᑲᒥᐡᑲᑯᐘᒋᐣ  ᐃᐍᓂ  
ᑲᑭᔑᒪᓂᑐᑕᐘᑲᓄᐘᐨ᙮ 

ᑲᒪᓂᑐᑕᐘᑲᓄᐨ  ᐅᒥᓂᑯᓱᐏᐣ!
ᑲᓀᑎᔭᐣ  ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᒪᓯᓇᐦᐃᑲᓀᐦᓯᐠ  
ᑭᒪᑕᓄᐦᑭᓭ  ᒣᑿᐨ  ᐘᐱᑿᓂᐏᐱᓱᒼ  23, 2015᙮  ᐅᐍ  
ᐅᓇᑯᓂᑫᐏᐣ  ᒥᓂᑯᓯᐘᐠ  ᑲᑭᓇ  ᑲᒪᓂᑐᑕᐘᑲᓄᐘᐨ  ᐊᐏᔭᐠ  
ᒋᐏᑕᒧᐘᐨ  ᐃᐍᓂ  ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ  ᐁᑿ  ᐅᓇᑯᓂᑫᐏᓂᐠ  ᓇᐣᑕ  ᐅᓇᑯᓂᑫᐏ  
ᐅᐱᒧᒋᑫᐠ  ᑲᔭᐱᑕᒧᐘᐨ  ᒋᔭᐸᒋᑐᐘᐨ  ᐃᐍᓂ  ᐊᐦᐱ  ᐅᓇᑯᓇᐘᐨ  
ᑲᒪᒥᔑᒪᑲᓄᓂᐨ  ᐊᐏᔭᐣ  ᓇᐣᑕ  ᐏᓇᑯᓇᐘᐨ  ᐊᐏᔭᐣ  ᐁᑲ  
ᒪᓀᐣᒋᑫᐏᓂᐠ  ᐁᑭᐏᒋᑐᑕᒥᓂᐨ᙮  ᐅᑵᓂᐘᐣ  ᒥᓂᑯᓱᐏᓇᐣ  
ᐊᒪᐦᐊᐍ  ᑲᒪᓂᑐᑕᐘᑲᓄᐨ  ᐁᒥᓂᑯᓯᐨ  ᒋᐏᒋᑢᐨ᙮ 

ᐊᐘᓀᐣ  ᑫᑭᑿᔾᑎᓇᐠ  ᐃᐍᓂ  
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ?
ᐊᐏᔭ  ᐱᑯ  ᑲᑭᑲᑿᑕᑭᐦᐊᑲᓄᐨ  ᐅᐏᔭᓱᐏᓂᐠ  ᓇᐣᑕ  
ᐅᒧᐡᑐᐏᓂᐠ,  ᓇᐣᑕ  ᐅᑕᐸᒋᑕᐏᓇᐣ  ᐁᑭᓂᔑᐘᓇᒋᒋᑲᑌᓂᑭᐣ,  
ᓇᐣᑕ  ᐁᒪᓯᓇᐦᐃᑫᓭᐨ  ᔓᓂᔭᐏᓂᐠ  ᐃᒪ  ᐅᒋ  

ᑲᑭᐃᔑᒪᓂᑐᑕᐘᑲᓄᐨ  ᐏᐣ  ᓇᐣᑕ  ᑲᔦ  ᑯᑕᐠ  ᐊᐏᔭ,  
ᐅᑲᑭᑿᔭᑎᓇᓇᐘ  ᐃᐍᓂ  ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ᙮  ᐊᐦᐊᐍ  ᑕᑭᒥᐦᑯᓭ  ᑫᒋᐍ  ᑲᑭᒪᓂᑐᑕᐘᑲᓄᐨ  
ᓇᐣᑕ  ᐊᐏᔭ  ᑲᐸᑲᒥᐡᑲᑯᐨ  ᒪᓂᑐᑕᐍᐏᓇᐣ  ᑲᑐᑕᐘᑲᓄᓂᐨ  
ᑯᑕᑭᔭᐣ  ᐊᐏᔭᐣ,  ᑐᑲᐣ  ᐅᐘᑯᒪᑲᓇᐣ  ᓇᐣᑕ  ᐊᐏᔭᐣ  
ᑲᓴᑭᐦᐊᐨ᙮

ᐊᐏᔭ  ᐅᑲᑭᑿᔭᑎᓇᐣ  ᐃᐍᓂ ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ  ᒋᐏᒋᐦᐊᒋᐣ  ᐃᑵᓂᐘᐣ  ᑲᒪᓂᑐᑕᐘᑲᓄᓂᐨ  ᓇᐣᑕ  
ᐃᑵᓂᐘᐣ  ᐊᐦᐱᐣ  ᑲᐃᐡᑿᐱᒪᑎᓯᓂᐨ  ᑲᑭᒪᓂᑐᑕᐘᑲᓄᓂᐨ,  
ᐅᓂᑯᐦᐃᑯᐣ  ᓇᐣᑕ  ᐅᓂᒐᓂᔕᐣ  ᐊᐦᐊᐍ  ᑲᑭᒪᓂᑐᑕᐘᑲᓄᐨ,  
ᓇᐣᑕ  ᐅᐏᒋᐘᑲᓇᐣ,  ᐘᑯᒪᑲᐣ  ᐁᑲ  ᐁᑲᐡᑭᑐᐨ  ᒋᐏᐡᑐᒋᐣ  
ᐏᑕᒪᑫᐏᓇᐣ᙮ 

ᑲᒪᓂᑐᑕᐘᑲᓄᐨ  ᓇ  ᐅᑲᑭᐊᔭᒥᑐᐣ  
ᐃᐍᓂ  ᑲᒪᓂᑐᑕᐘᑲᓄᐨ  
ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ?
ᑭᐡᐱᐣ  ᑲᑭᒪᓂᑐᑕᐘᑲᓄᐨ  ᐘᐊᔭᒥᑐᑵᐣ  ᐃᐍᓂ  
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ  ᐁᓂᑯᐠ  
ᒣᑿᐨ  ᐘᐍᓇᒋᑫᐏᓂᐠ  ᑲᑕᔑᑲᑌᑭᐣ  ᐅᓇᑯᓂᑫᐏᑲᒥᑯᐠ,  
ᐅᓇᑯᓂᑫᐏᑲᒥᐠ  ᐅᑲᐸᑭᑎᓇᐣ  ᒋᑐᒋᑲᑌᓂᐠ᙮  ᐅᓇᑯᓂᑫᐏᑲᒥᐠ  
ᐅᑲᑭᐸᑭᑎᓇᐣ  ᑲᔦ  ᑲᒪᓂᑐᑕᐘᑲᓄᓂᐨ  ᒋᐊᔭᒥᑐᐨ  ᐃᐍᓂ  
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ  ᐸᑲᓌᔦᐠ,  ᑐᑲᐣ  
ᓂᑲᓂᒪᓯᓇᑌᐦᓯᒋᑲᑌᐠ᙮

ᑲᒪᓂᑐᑕᐘᑲᓄᐨ  ᑲᔦ  ᑕᑭᓇᑐᑕᒪ  ᐏᐣ  ᐏᑕᒪᑫᐏᓇᐣ  
ᒋᐊᔭᒥᑐᒋᐣ:

•	ᒣᑿᐨ  ᐊᐏᔭᐣ  ᑫᐏᒋᐊᓴᒣᓂᒧᐨ  ᐃᒪ  ᐁᐊᔭᓂᐨ  ᐯᔓᐨ;

•	ᒣᑿᐨ  ᐅᑕᓇᐠ  ᐁᔭᐱᐨ  ᑲᐃᔑᒪᓯᓇᑌᐢᒋᑲᑌᓂᐠ  ᐅᑎᐸᒋᒧᐏᐣ;  
ᓇᐣᑕ  

•	ᐊᑿᒋᐠ  ᐅᓇᑯᓂᑫᐏᑲᒥᑯᐠ  ᐁᐏᒋᒪᓯᓇᑌᐦᓯᒋᑲᑌᓂᐠ  
ᐅᑎᐸᒋᒧᐏᐣ  ᐁᑲ  ᒋᑕᔑᐘᐸᒪᒋᐣ  ᐅᒪᓀᐣᒋᑫᐣ᙮

ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ



ᑫᑯᓀᐣ  ᑫᔭᔑᑐᓂᑲᑌᐠ  ᐃᒪ  
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ?
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ  ᑕᑿᔭᑎᓂᑲᑌ  
ᐃᐍ  ᒋᔭᐸᑕᐠ  ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ  
ᒧᐡᑭᓀᐱᐦᐃᑲᓂᑭᐣ  ᒥᓯᐍ  ᐅᒪ  ᑲᓇᑕ  ᐊᐦᑭᐠ  ᑲᔭᐸᑕᐠ᙮  
ᑕᐏᑕᒪᑫᒪᑲᐣ  ᐊᐣ  ᐃᐍ  ᒪᓂᑐᑕᐏᐍᐏᐣ  ᐁᔑᐸᑲᒪᐦᐅᑯᐨ  
ᐊᐦᐊᐍ  ᑲᒪᓂᑐᑕᐘᑲᓄᐨ  ᐁᒧᐡᑐᐏᓂᐠ,  ᐅᐏᔭᓱᐱᒪᑎᓱᐏᓂᐠ  
ᐁᑿ  ᐅᑕᐸᒋᑕᐏᓂᐠ  ᐁᑿ  ᑲᔦ  ᑲᑯᑕᑭᐣ  ᐅᐱᒪᒋᐦᐅᓂᐘ  ᐏᐣ,  
ᐅᑎᐯᐣᒋᑫᐏᓂᐠ,  ᐅᐘᑯᒪᑲᓇᐣ,  ᐁᑿ  ᐅᑐᑌᒪᐣ᙮  ᑲᒪᓂᑐᑕᐘᐠᓄᐨ  
ᑲᔦ  ᐅᑲᑭᑿᔭᑎᓇᓇᐣ  ᐅᔑᐱᐦᐃᑲᓇᐣ,  ᒪᓯᓇᐦᐃᑲᓇᐣ  
ᑫᐏᒋᑫᒪᑲᑭᐣ  ᐊᐣ  ᑲᐃᔑᐸᑲᒪᐦᐅᑯᐨ  ᒪᓂᑐᑕᑕᑫᐏᓂᓂ  ᐊᐦᐊᐍ  
ᑲᑭᒪᓂᑐᑕᐘᑲᓄᐨ᙮ 

ᑲᒪᓂᑐᑕᐘᑲᓄᐨ  ᐅᑲᑭᐱᑐᓇᐣ  ᑲᔦ  ᐅᒐᑲᑌᐦᓯᓄᓇᐣ  ᑲᒷᔦ  
ᒪᓂᑐᑕᐘᑲᓄᐨ  ᐃᒪ  ᐊᔭᒥᑐᐨ  ᐃᐍᓂ  ᑲᒪᓂᑐᑕᐘᑲᓄᐨ  
ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ,  ᑭᐡᐱᐣ  ᐅᓇᑯᓂᑫᐏᑲᒥᐠ  
ᐁᐃᓀᐣᑕᒧᐘᐨ  ᐁᑲ  ᒋᐘᓇᒋᑫᒪᑲᐠ  ᐅᓇᑯᓂᑫᐏᐱᒧᒋᑫᐏᐣ᙮  
ᑭᐡᐱᐣ  ᐊᐏᔭ  ᐁᐱᐊᔭᒥᑕᒷᒋᐣ  ᑲᒪᓂᑐᑕᐘᑲᓄᓂᐨ  ᐃᐍᓂ  
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  ᐏᑕᒪᑫᐏᓇᐣ,  ᐊᒥᐦᐊᐍ  
ᐊᐏᔭ  ᑕᑭᐘᐸᑕᐦᐃᐍ  ᑲᒪᓂᑐᑕᐘᑲᓄᓂᐨ  ᐅᒐᑲᑌᓯᓄᓂᓂ  ᑲᒷᔦ  
ᒪᓂᑐᑕᐘᑲᓄᒋᐣ ᒣᑿᐨ  ᐊᔭᒥᑐᐨ  ᑎᐸᒋᒧᐏᓇᐣ  ᐏᑕᒪᑫᐏᓇᐣ,  
ᑭᐡᐱᐣ  ᐅᓇᑯᓂᑫᐏᑲᒥᐠ  ᐃᓀᐣᑕᒧᐘᐨ  ᐁᑲ  ᒋᐘᓇᒋᑫᒪᑲᑭᐣ  
ᐅᓇᑯᓂᑫᐏ  ᐱᒧᒉᑭᐏᐣ᙮

ᐊᐣ  ᑫᐃᔑᒥᑵᓇᓂᐘᐠ  ᐃᐍ  
ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ?
ᒥᓯᐍ  ᑲᐃᔑᐸᐸᑵᐊᐦᑭᐘᐠ  ᐅᒪ  ᑲᓇᑕ  ᐊᐦᑭᐠ  ᐅᑐᓂᓇᐘᐣ  
ᐊᐣ  ᑫᐃᔑᒥᑵᓇᓂᐘᐠ  ᐃᐍ  ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ᙮  ᓇᐣᑕ  ᔑᒪᑲᓂᔑᐏᑲᒥᑯᐠ,  ᑲᒪᓂᑐᑕᐘᑲᓄᐘᐨ  
ᐏᒋᐦᐃᐍᐏᓂᐠ  ᓇᐣᑕ  ᐅᓇᑯᓂᑫᐏᓂᓂ  ᐅᑲᑭᒥᓇᐘᐣ  
ᑲᒼᓂᑐᑕᐏᓂᐨ  ᐃᐍᓂ  ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ  ᒧᐡᑭᓀᐱᐦᐃᑲᓂᑭᓂᓂ᙮  ᑲᒪᓂᑐᑕᐘᑲᓄᐨ  ᑕᐏᒋᐦᐃᑯᓯ  
ᒧᐡᑭᓀᐱᐦᐃᑫᐨ  ᐃᒪ  ᑲᒪᓂᑐᑕᐘᑲᓄᐨ  ᑲᐃᔑᐸᑲᒪᐦᐅᑯᐨ  
ᐏᑕᒪᑫᐏᓇᐣ  ᐱᒧᒋᑫᐏᓂᐠ  ᐊᐣᑎ  ᐱᑯ  ᐊᐦᑭᐠ  ᑲᓇᑕ᙮  
ᑲᒪᓂᑐᑕᐘᑲᓄᐨ  ᑕᐣᑕᐏᑭᐍ  ᒥᑵ  ᑭᔑᒧᐡᑭᓀᐱᐦᐊᐠ  ᐃᐍᑎ  

